VENDIM
Nr. 12, daté 17.3.2014

NE EMER TE REPUBLIKES SE SHQIPERISE
Gjykata Kushtetuese e Republikés sé Shqipérisé, e pérbéré nga:

Bashkim Dedja kryetar i Gjykatés Kushtetuese
Vladimir Kristo anétar | “ “
Sokol Berberi anétar i “ “
Vitore Tusha anétar e “ “
Altina Xhoxhaj anétar e * “
Fatmir Hoxha anétar i “ “
Gani Dizdari anétar i “ “

me sekretare Blerina (Cinari) Basha, né datén 27.11.2013, mori né shqyrtim né seancé plenare mbi bazé
dokumentesh ¢éshtjen nr. 47/19 Akti, gé i pérket:

KERKUESE: Edlira Curis (Mema), Jorida Davidson (Mema)

SUBJEKT | INTERESUAR: Pranvera Bérdaj.

OBJEKTI: Shfugizimi, si i papajtueshém me Kushtetutén dhe Konventén Evropiane pér té Drejtat e
Njeriut, i vendimit nr. 2907, daté 1.4.2008 té Gjykatés sé Rrethit Gjygésor Tirané; i vendimit nr. 1607, daté
24.11.2009, té Gjykatés sé Apelit Tirang; i vendimit nr. 00-2012-2416, daté 16.11.2012, té Kolegjit Civil té
Gjykatés sé Larté (dhomé késhillimi).

BAZA LIGJORE: Nenet 42, 131, shkronja “f”, 134, pika 1, shkronja “ g”, dhe 142 té Kushtetutés; neni 6 i
Konventés Evropiane pér té Drejtat e Njeriut; nenet 28, 29, 30, 77 té ligjit nr. 8577, daté 10.2.2000 “Pér
organizimin dhe funksionimin e Gjykatés Kushtetuese t&€ Republikés sé Shqipérisé”.

GJYKATA KUSHTETUESE,

pasi dégjoi relatorin e ¢éshtjes, Gani Dizdari, shqyrtoi pretendimet e kérkueseve, té cilat kérkuan pranimin e
kérkesés, prapésimet e subjektit té interesuar, qé kérkoi rrézimin e kérkesés dhe pasi e diskutoi ¢éshtjen né
térési,

VEREN:

|

1. Kérkueset jané trashégimtare ligjore té trashégimlénésit Muharrem Mema. Trashégimlénési me subjektin e
interesuar, Pranvera Bérdaj kané themeluar shogériné tregtare “Four Sisters” sh.p.k.
2. Gjykata e Rrethit Gjygésor Durrés, me vendimin nr. 2970, daté 15.12.2006, ka vendosur Iéshimin e
déshmisé sé trashégimisé ligjore, duke pércaktuar si trashégimtare ligjore té radhés sé paré té trashégimlénésit
Muharrem Mema Kkérkueset (vajzat e tij), té cilat trashégojné secila nga % pjesé takuese té pasurisé
trashégimore.
3. Sipas legjislacionit té kohés®, kérkueset kané aplikuar prané Gjykatés sé Rrethit Gjyqgésor Tirané (e cila né
até kohé administronte regjistrin tregtar) pér té depozituar déshminé e trashégimisé.
4. Gjykata e Rrethit Gjygésor Tirané (gjyqgtar i vetém), me vendimin nr. 29947/1, daté 30.1.2007 (gjykimi i paré), ka
vendosur “Pranimin e kérkesés; depozitimin né regjistrin tregtar té vendimit nr. 2970, daté 15.12.2006, té Gjykatés
sé Rrethit Gjygésor Durrés; hyrjen e ortakéve té rinj né shoggéri si trashégimtare té trashégimlénésit Muharrem
Mema duke pércaktuar: 1. Jorida Mema me 25% té kuotave; 2. Edlira Curis (Mema) me 25 % té kuotave; 3.
Pranvera Bérdaj 50 % té kuotave. Ndryshimet pérkatése jané pasgyruar né regjistrin tregtar dhe organet tatimore”.
5. Mbi ankimin e subjektit té interesuar Pranvera Bérdaj, Gjykata e Apelit Tirang, me vendimin nr.124, daté
13.9.2007, ka vendosur: ndryshimin e vendimit nr. 29947/1, daté 30.1.2007, té gjygtarit té vetém té Gjykatés sé
Rrethit Gjygésor Tirané duke vendosur rrézimin e kérkesés si té pabazuar.
6. Mbi rekursin e kérkueseve, Kolegji Civil i Gjykatés sé Larté, me vendimin nr. 00-2011-1338 (348), daté
30.6.2011, ka vendosur: “Prishjen e vendimit nr. 124, daté 13.9.2007, té Gjykatés sé Apelit Tirané dhe pushimin e
gjykimit té ¢éshtjes né Gjykatén e Apelit”.
7. Subjekti i interesuar, né daté 12.9.2007, ka depozituar né Gjykatén e Rrethit Gjygésor Tirané njé

1 Ligji nr.7667, daté 28.1.1993 “Pér regjistrin tregtar dhe formalitetet, qé duhen respektuar nga shoqérité tregtare”.



kérkesépadi me objekt: “Pavlefshmériné e regjistrimit té vendimit nr. 29947/1, daté 30.1.2007, té gjyqtarit té
vetém té Gjykatés sé Rrethit Gjygésor Tirané né skedén e regjistrit té shogérisé ““Four Sisters” sh.p.k.
Rregullimin e pasojave gé i vijné shogérisé nga pavlefshméria e kétij regjistrimi dhe nga vdekja e ortakut té
shogérisé (gjykimi i dyté).”

8. Né té njéjtén kohé me gjykimin gé zhvillohej né Gjykatén e Rrethit Gjyqgésor Tirané, lidhur me pavlefshmériné e
regjistrimit té vendimit té regjistrimit t& shogérisé, Gjykata Apelit Tirané ka dhéné vendimin nr. 124, daté 13.9.2007.
9. Gjithashtu Gjykata e Apelit Tirané, né kété kohé, ka marré né shqyrtim dhe ankimin e subjektit té interesuar
Pranvera Bérdaj lidhur me vendimin nr. 29947//2, daté 4.5.2007 t& mbledhjes sé asamblesé sé ortakéve.
Mbledhje e asamblesé éshté thirrur nga kérkueset dhe me 50% té kuotave éshté zgjedhur administratore e
shogeérisé njé prej kérkueseve, Jorida Mema.

10. Gjykata e Apelit Tiran&, me vendimin nr. 158, daté 4.10.2007, ka vendosur ndryshimin e vendimit nr.
29947/2, daté 14.5.2007, té Gjykatés sé Rrethit Gjygésor Tirané, dhe rrézimin e kérkesés.

11. Nisur nga vendimet e mésipérme té Gjykatés sé Apelit Tirané, subjekti i interesuar Pranvera Bérdaj, né
gjykimin lidhur me pavlefshmériné e regjistrimit té vendimit nr. 29947/1, daté 30.1.2007 té Gjykatés sé Rrethit
Gjyqésor Tirané (gjyqgtar i vetém), ka hequr doré nga pika e paré e kérkimit (pavlefshméria e regjistrimit té
vendimit 29947/1, daté 30.1.2007).

12. Gjykata e Rrethit Gjygésor Tirané&, me vendimin nr. 2907, daté 1.4.2008, ka vendosur: “pranimin
pjesérisht té kérkesépadisé. Kalimin e paditéses Pranvera Bérdaj, si ortake e vetme dhe administratore né
masén 100 % té kuotave té kapitalit themeltar té shoqgérisé “Four Sisters™ sh.p.k., regjistruar me vendimin nr.
29947, daté 2.7.2003, té Gjykatés sé Rrethit Gjygésor Tirané. Detyrimin e paditéses Pranvera Bérdaj t’u
dorézojé trashégimtaréve ligjoré té radhés sé paré té ortakut té vdekur Muharrem Mema, té paditurve Jorida
Mema dhe Edlira Curis pjesén e pasurisé sé luajtshme dhe té paluajtshme té krijuar nga puna e ortakut té
vdekur né shogéri qé nga momenti i krijimit té saj. Pushimin e gjykimit pér sa i pérket pjesés ku kérkohet
pavlefshméria e regjistrimit té vendimit nr. 29947/1, daté 30.1.2007. Ligjérimin e masés pér sigurimin e padisé
marré nga Gjykata e Rrethit Gjygésor Tirané me vendimin nr. 242 akti, daté 11.7.2007. Njé kopje e keétij
vendimi t’i dérgohet pér regjistrim QKR Tirané™.

13. Mbi ankimin e kérkueseve Gjykata e Apelit Tirané, me vendimin nr. 1607, daté 24.11.2009, ka vendosur
I&nien né fuqi té vendimit nr. 2907, daté 1.4.2008 té Gjykatés sé Rrethit Gjyqgésor Tirané.

14. Me vendimin nr. 00-2012-2416, daté 16.11.2012, Kolegji Civil i Gjykatés sé Larté (dhomé késhillimi) ka
vendosur mospranimin e rekursit.

15. Kérkueset Edlira Curis (Mema) dhe Jorida Davidson (Mema) i jané drejtuar Gjykatés Kushtetuese duke
pretenduar se gjykimi i ¢éshtjes né té tri shkallét e gjykimit, pér sa i pérket pavlefshmérisé sé regjistrimit té
vendimit nr. 29947/1, daté 30.1.2007 té Gjykatés sé Rrethit Gjygésor Tirané, éshté béré né kundérshtim me
parimin e procesit té rregullt ligjor, né kuptim té nenit 42, 131, shkronja “f”, té Kushtetutés dhe té nenit 6 té
KEDNJ-sé. Argumentet, né ményré té pérmbledhur, paragiten si mé poshté:

15.1 Eshté cenuar parimi i arsyetimit té vendimeve. Kérkueset kané paraqitur kérkesé pér pérséritje té hetimit
gjyqésor, pér té cilén Gjykata e Apelit Tirané né fillim éshté shprehur se “Gjykata e késhilluar né vend vendosi
té shprehet né fund té shqyrtimit gjygésor nése do ta pranojé ose jo’, ndérsa né fund té shqyrtimit gjygésor u
shpreh se “Gjykata e késhilluar né vend vendosi ta rrézojé kérkesén pér pérséritjen e hetimit gjyqésor té béré
nga pala e paditur”. Nga ky deklarim, rezulton garté se gjykata nuk i ka arsyetuar shkaget e refuzimit té
pérséritjes sé hetimit gjygésor, duke mos dhéné arsyet e rrézimit té kérkesés. Qéndrimi i Gjykatés sé Apelit ka
cenuar standardin pér njé proces té rregullt ligjor si rezultat i mosarsyetimit té vendimeve gjygésore. Standardi
i arsyetimit té vendimit gjygésor éshté cenuar dhe nga fakti se Gjykata e Apelit Tirané nuk i ka dhéné pérgjigje
njé pjese té pretendimeve té kérkueseve, té ngritura né ankim, konkretisht pretendimit se gjykata e shkallés sé
paré ka pranuar njé padi gé nuk mund té ngrihej, dhe se gjykata e shkallés sé paré ka tejkaluar objektin e
padisé.

15.2 Eshté cenuar parimi i sigurisé juridike. Gjykata e Larté, duke vendosur mospranimin e rekursit, ka Iéné
né fugi vendime, té cilat bien né kundérshtim me njéra- tjetrén. Duke gené se né vendimin e paré nr. 00-2011-
1338 (348), daté 30.6.2011, u vendos pushimi i gjykimit té ¢éshtjes né Gjykatén e Apelit, i cili pér pasojé la né
fugi vendimin nr. 29947/1, daté 30.1.2007 té Gjykatés sé Shkallés sé Paré Tirané, atéheré né gjykimin e dyté
gé pérfundoi me vendimin nr. 00-2012-2416, daté 16.11.2012, Kolegji Civil i Gjykatés sé Larté duhet té
merrte né konsideraté vendimin e tij t& méparshém nr.00-2011-1338 (348), daté 30.6.2011, dhe vendimin e



Gjykatés sé Shkallés sé Paré Tirané nr. 29947/1, gé veté Gjykata e Larté e kishte 1€né né fuqi.

15.3 Eshté cenuar parimi i barazisé s¢ arméve. Duke mos i dhéné pérgjigje kérkesés pér pérséritjen e hetimit
gjygésor, Gjykata e Apelit ka cenuar edhe té drejtén e kérkueseve pér té paraqitur fakte e prova si dhe pér té
ndértuar mbrojtjen pérballé palés kundérshtuese, duke cenuar si rrjedhojé parimin e barazisé sé arméve né
procesin gjygésor, dhe duke i véné kérkueset né pozité té pafavorshme gjaté procesit.

15.4 Eshté cenuar parimi i gjykatés sé caktuar me ligj, pasi nuk éshté respektuar kompetenca tokésore gjaté
gjykimit. Padia gé u gjykua dhe u vendos nga gjykatat e zakonshme, ka pasur pér objekt vetém “Rregullimin e
pasojave gé i vijné shogérisé nga vdekja e ortakut™. Né bazé té nenit 334/b té Kodit té Procedurés Civile, né kohén
kur éshté paraqgitur padia, kompetent duhet té ishte seksioni pér gjykimin e mosmarréveshjeve tregtare té Gjykatés sé
Rrethit Gjygésor Durrés, ku e ka seliné shogéria “Four Sisters” sh.p.k.

15.5 Parimi i gjykatés sé caktuar me ligj éshté cenuar pér shkak t& mosformimit si duhet té trupit gjykues.
Sipas ligjit né fugi né kohén e ngritjes sé padisé (neni 35 i KPC), padité me vleré mbi 10.000.000 (dhjeté
milioné) leké, duhet té gjykohen nga njé trupé gjyqgésore e pérbéré nga tre gjyqgtaré. Gjykata e Apelit Tirang,
duke mos u dhéné kérkueseve mundésing e pérséritjes sé hetimit gjygésor, u ka mohuar mundésiné e paragitjes
sé provave té reja, pér té provuar pikérisht se vlera e padisé nuk éshté 100 000 leké, por mé shumé.

15.6 Eshté cenuar parimi i disponibilitetit. Né dispozitivin e vendimit gjykata éshté shprehur pér caktimin e
paditéses Pranvera Bérdaj si ortake e vetme dhe administratore e shogérisé “Four Sisters” sh.p.k, ndérkohé qé
ky kérkim (emérimi i administratorit) nuk figuron né kérkesépadi dhe nuk ka gené objekt i mosmarréveshjes.
Pér mé tepér, emérimi i administratorit éshté kompetencé e asamblesé sé ortakéve dhe nuk ekziston asnjé
dispozité ligjore gé emérimi i administratorit té béhet né rrugé gjygésore. Gjithashtu, né dispozitivin e
vendimit, gjykatat kané detyruar subjektin e interesuar t’u dorézojé trashégimtaréve ligjoré té radhés sé paré té
ortakut té vdekur Muharrem Mema, té paditurave Jorida Mema dhe Edlira Mema pjesén e pasurisé sé
luajtshme dhe té paluajtshme té krijuar nga puna e ortakut té vdekur né shogéri, gé nga momenti i krijimit té
saj. Duke vendosur késhtu, gjykatat kané tejkaluar objektin e padisé sepse u kané njohur atyre si kérkuese disa
té drejta qé nuk i kané kérkuar as me padi, as me kundérpadi.

16. Subjekti i interesuar paragiti prapésime me shkrim, duke argumentuar se:

16.1 Lidhur me pretendimin pér cenimin e arsyetimit té vendimeve gjygésore, ai ka té béjé né thelb me
vlerésimin e provave, ményrén e interpretimit té fakteve dhe zbatimin e ligjit nga ana e Gjykatés sé Apelit.
Gjykata nuk éshté e detyruar té pranojé ¢cdo kérkesé apo prové té paragitur nga pala. Té pabazuara jané dhe
pretendimet se vendimet jané té paqgarta, kané kontradikta dhe se u mungon baza ligjore. Vendimet jané té
garta dhe kané béré pasqyrim té faktit gé shogéria duhet té vazhdojé aktivitetin e saj pér shkak té
domosdoshmérisé sé kryerjes sé veprimeve me shtetin dhe me té tretét.

16.2 Lidhur me pretendimin pér cenimin e parimit té sigurisé juridike, ai éshté i pabazuar, pasi ndodhemi jo
para dy vendimeve gjygésore, por para njé vendimi té dhéné né dy faza dhe né fakt ato plotésojné njéra-tjetrén
duke zgjidhur né themel ¢éshtjen dhe duke urdhéruar regjistrimin né Regjistrin Tregtar.

16.3 Lidhur me pretendimin pér cenimin e parimit té barazisé sé arméve, edhe ky éshté i pabazuar, pasi
kérkueset jané thirrur né ¢cdo seancé gjyqgésore dhe nuk kané pranuar té paragiten. Gjaté gjykimit kané pasur
mundési té paragesin prova dhe ¢do pretendim té tyre.

16.4 Lidhur me pretendimin pér cenimin e parimit té gjykimit nga njé gjykaté e caktuar me ligj, mendojmé se
ky pretendim éshté i pabazuar, pasi né kohén kur éshté zhvilluar gjykimi, regjistri tregtar mbahej nga Gjykata e
Rrethit Gjygésor Tirané dhe kompetente pér té kryer veprime gé lidheshin me regjistrin tregtar ishte Gjykata e
Rrethit Gjygésor Tirané. Nuk géndron as pretendimi se ¢éshtja duhej té gjykohej nga njé trupé gjygésore e
pérbéré prej 3 gjyqtarésh, pasi objekti i padisé nuk e kalon vlerén prej 10 milionésh, pércaktuar nga neni 35 i
KPC.

16.5 Lidhur me pretendimin pér cenimin e parimit té disponibilitetit, mendojmé se nuk géndron, pasi gjykatat
kané rregulluar pasojat gé i vijné shogérisé nga vdekja e ortakut, si kalimi i kuotave, dhe nuk kané dalé tej
objektit té padisé.

i
Vlerésimi i Gjykatés Kushtetuese

A. Lidhur me pretendimin pér cenimin e parimit té arsyetimit té vendimit

17. Kérkueset pretendojné se Gjykata e Apelit Tirané, duke refuzuar pérséritjen e hetimit gjygésor, pa dhéné
shkage té argumentuara, ka cenuar standardin pér njé proces té rregullt ligjor si rezultat i mosarsyetimit té
vendimit gjyqgésor. Gjithashtu, kjo gjykaté nuk u ka dhéné pérgjigje pretendimeve té ngritura né ankim.



18. Né jurisprudencén e saj, Gjykata ka theksuar domosdoshmériné e arsyetimit té vendimeve gjygésore, si njé
garanci pér procesin ligjor. Vendimi duhet té mbéshtetet vetém mbi faktet gé jané paraqitur gjaté procesit
gjygésor dhe duhet té pérmbajé bazén ligjore mbi té cilén bazohet zgjidhja e mosmarréveshjes, analizén e
provave dhe ményrén e zgjidhjes sé mosmarréveshjes. Arsyetimi i vendimeve éshté element thelbésor i njé
vendimi té drejté. Vendimi gjygésor né ¢do rast duhet té jeté logjik, i rregullt né formé dhe i qarté né
pérmbajtje. Né térésiné e tij ai duhet konsideruar si njé unitet, né té cilin pjesét pérbérése jané té lidhura
ngushtésisht mes tyre. Ato duhet té jené né shérbim dhe funksion té njéra-tjetrés. Argumentet e pjesés
arsyetuese duhet té jené té bazuara dhe té lidhura logjikisht, duke respektuar rregullat e mendimit té drejté. Ato
duhet té formojné njé pérmbajtje koherente brenda vendimit, i cili pérjashton ¢do kundérthénie ose
kontradiksion té hapur ose té fshehté. Kéto argumente duhet té jeng, gjithashtu, té€ mjaftueshme pér té
mbéshtetur dhe pranuar pjesén urdhéruese (shih vendimet nr. 3, daté 23.1.2014; nr. 3, daté 19.2.2013; nr. 20,
daté 13.4.2012; nr. 8, daté 16.3.2011; nr 38, daté 30.12.2010; nr. 7, daté 9.3.2009; nr. 23, daté 4.11.2008; nr.
11, daté 2.4.2008, té Gjykatés Kushtetuese).

19. Zbatimi i kétij parimi éshté vlerésuar nga Gjykata rast pas rasti, né varési té rrethanave konkrete té ¢éshtjes,
duke analizuar nése vendimet gjygésore té kundérshtuara e kané pérmbushur né ményré té mjaftueshme
detyrimin pér arsyetimin e vendimeve té tyre. Ajo ka verifikuar nése vendimi i kundérshtuar éshté logjik, ka
kundérthénie, pérmban referencat né ligjin e zbatueshém dhe nése respekton té gjitha elementet e
sipérpérmendura. Gjykata ka theksuar, gjithashtu, se detyrimi pér té respektuar kété standard ndryshon né
varési té rrethanave té ¢éshtjes konkrete dhe natyrés sé vendimit, dhe se masa e arsyetimit varet nga natyra e
vendimit né fjalé (shih vendimin nr. 25, daté 10.6.2011, té Gjykatés Kushtetuese).

20. Bazuar né parashikimet e normave procedurale qé pércaktojné elementet gé duhet té pérmbajé njé vendim
gjygésor, si dhe bazuar né vecorité e gjykimit né Gjykatén e Larté dhe né praktikén e saj, Gjykata gmon se né
funksion té realizimit té vézhgimit publik té administrimit té drejtésisé, si dhe té koherencés sé vendimit
gjygésor, né ményré qé pérfundimi i procesit té vlerésimit té gjykatés té jeté i mbéshtetur, pérmbajtja e
vendimit pérbén premisén pér pérmbushjen e standardit té arsyetimit té vendimit, i cili né kété drejtim duhet té
plotésojé dhe té pérmbajé kriteret e pércaktuara nga dispozitat ligjore pérkatése dhe ato té zhvilluara nga
jurisprudenca kushtetuese e konsoliduar (shih vendimet nr. 3, daté 19.2.2013; nr. 36, daté 25.7.2013, té
Gjykatés Kushtetuese).

21. Né ¢éshtjen konkrete, Gjykata véren se vendimi i kundérshtuar i Kolegjit Civil té Gjykatés sé Larté, gé ka
vendosur mospranimin e rekursit, pérmban né pjesén e tij hyrése palét ndérgjyqgése, objektin e padisé,
disponimet e gjykatave mé té uléta, si edhe shkaget né bazé té té cilave kérkueset kané pretenduar prishjen e
vendimit t& Gjykatés sé Apelit Tirané, gé lidhen me shkelje procedurale, konkretisht né lidhje me gjykatén
kompetente pér shgyrtimin e kérkesépadisé, pérbérjen e trupit gjykues, objektin e padisé, formimin e drejté té
ndérgjyqésisé. Edhe pse kéto shkage pérfshihen né parashikimet e nenit 472 té KPC-sé dhe i pérkasin
kompetencés sé shqyrtimit, Kolegji Civil i Gjykatés sé Larté (dhomé késhillimi) ka vendosur mospranimin e
rekursit, duke mos dhéné asnjé argument pér pérfundimin e shprehur né pjesén urdhéruese té vendimit.

22. Bazuar né nenin 480 t& KPC-sg, éshté né kompetencé té Kolegjit Civil té Gjykatés sé Larté (dhomé késhillimi) té
analizojé dhe té vlerésojé nése shkaget e ngritura né rekurs jané né pérputhje me kérkesat e ligjit. Né rast se Kolegji,
né dhomén e késhillimit, krijon bindjen se shkaget e ngritura né rekurs objektivisht nuk ekzistojné né dosjen
gjygésore, atéheré éshté né funksionin e tij té vendosé, né pajtim me kérkesat ligjore, mospranimin e ¢éshtjes
pér shqyrtim né seancé gjyqgésore.

23. Megjithaté, Gjykata ka theksuar se kur jané té pranishme pretendime qé kané té béjné me shkeljen e
parimeve themelore té procesit gjygésor, si dhe kur kéto pretendime gjejné pasgyrim né materialet e ¢éshtjes,
atéheré vendimi i Kolegjit Civil té Gjykatés sé Larté (dhomé késhillimi) pér mospranimin e rekursit, vé né dyshim té
drejtén pér njé proces té rregullt ligjor (shih vendimet nr. 3, daté 23.1.2014; nr. 19, daté 19.7.2005; nr. 22, daté
6.6.2011, té Gjykatés Kushtetuese).

24. Sa mé sipér, Gjykata vleréson se nisur nga natyra e pretendimeve té paragitura né rekurs nga kérkueset,
mungesa e arsyetimit té argumenteve né vendimin nr. 00-2012-2416, daté 16.11.2012, té Kolegjit Civil té
Gjykatés sé Larté, né dhomé késhillimi, pérbén njé mangési né pérmbajtjen dhe né arsyetimin e vendimit té
asaj gjykate.

25. Si rrjedhim, Gjykata vleréson se pretendimi i kérkueseve, pér cenimin e parimit té arsyetimit té vendimit
gjygeésor, éshté i bazuar.



B . Lidhur me pretendimet e tjera

26. Kérkueset pretendojné se gjykatat e juridiksionit té zakonshém, me vendimet e tyre, kané cenuar disa parime
kushtetuese, si parimi i gjykimit nga njé gjykaté e caktuar me ligj, parimi i disponibilitetit. Gjithashtu
kérkueset pretendojné se Kolegji Civil i Gjykatés sé Larté (dhomé késhillimi) me vendimin nr. 00-2012-
2416, daté 16.11.2012, duhet té merrte né konsideraté vendimin e tij té méparshém nr. 00-2011-1338
(348), daté 30.6.2011 dhe vendimin e Gjykatés sé Shkallés sé Paré nr. 29947/1, té cilin veté e kishte 1éné
né fugi. Gjykata e Larté, duke vendosur mospranimin e rekursit, ka 1éné né fugi vendime té cilat bien né
kundérshtim me njéra-tjetrén, duke cenuar parimin e sigurisé juridike.

27. Né jurisprudencén e saj Gjykata éshté shprehur se, né harmoni me parimin e sigurisé juridike, ligji procedural
civil ka sanksionuar edhe parimin e gjésé sé gjykuar (res judicata), parim i cili pengon dhénien e ¢do vendimi té ri
mbi até qé éshté gjykuar. Cenimi i parimit té gjésé sé gjykuar do té gonte né cenimin e té drejtave, lirive dhe
interesave kushtetuese e ligjore t& garantuara nga neni 42 i Kushtetutés, pra né cenim té veté sigurisé juridike.
Siguria juridike nénkupton, ndérmjet té tjerash, garantimin e besueshmérisé sé individit tek shteti, institucionet e tij
dhe tek aktet gé ato nxjerrin. Ndérsa, né rastin e vendimeve gjyqgésore té formés sé preré, siguria juridike nénkupton
gé, né rastet kur gjykata ka vendosur pérfundimisht pér njé céshtje, vendimi i saj nuk duhet té vihet né dyshim. Kur
vendimi ka marré formé té preré, ai éshté i detyrueshém pér palét, trashégimtarét e tyre, pér personat gé térheqin té
drejta nga palét, pér gjykatén gé ka dhéné vendimin dhe pér té gjitha gjykatat dhe institucionet e tjera. Asnjé gjykaté
nuk mundet té gjykojé sérish té njéjtén padi kundrejt té njéjtave palé (shih vendimin nr. 23, daté 8.6.2007, té
Gjykatés Kushtetuese).

28. Té njéjtin géndrim ka mbajtur dhe Gjykata Evropiane e té Drejtave t& Njeriut, e cila ka nénvizuar se parimi né
bazé té té cilit njé vendim pérfundimtar i formés sé preré éshté gjé e gjykuar dhe zgjidh mosmarréveshjen midis
paléve me njé efekt pérfundimtar, éshté njé element themelor i gjykimit té drejté gé garantohet nga neni 6 i
Konventés né ¢éshtjet civile. Parimi i sigurisé juridike dikton gé kur njé mosmarréveshje civile &shté shqyrtuar né
themel nga gjykata, vendimi i saj nuk vihet mé né diskutim (shih ¢éshtjen Kehaya dhe té tjeré kundér Bullgarisé,
daté 12.1.2006).

29. Duke iu referuar jurisprudencés kushtetuese, parimi i gjésé sé gjykuar pérfshin jo vetém urdhérimet e
dispozitivit té vendimit gjygésor, por dhe vértetimet e fakteve dhe zbatimin e sé drejtés, té pércaktuara né
pjesén pérshkruese arsyetuese té vendimit, me kusht gé té jené kryer me géllim dhénien e vendimit gjyqgésor
dhe t’i pérkasin fakteve ose marrédhénieve qé kané formuar objektin e gjykimit mbi té cilin gjykata ka dhéné
vendimin e saj (shih vendimet nr. 24, daté 12.11.2008, té Gjykatés Kushtetuese).

30. Gjykata, referuar natyrés sé gjykimit kushtetues té kérkesave individuale, thekson géndrimin se kontrolli i
respektimit té standardeve kushtetuese pér njé proces té rregullt ligjor éshté funksion edhe i gjykatave té zakonshme,
pér mé tepér i Gjykatés sé Larté. Njé linjé e tillé lidhur me raportin ndérmjet juridiksionit kushtetues dhe
juridiksionit té gjykatave t& zakonshme, kur éshté rasti i shqyrtimit nga ana e késaj Gjykate té kérkesave individuale,
né bazé té nenit 131, shkronja “f”, t& Kushtetutés, udhéhiget nga parimi i subsidiaritetit (komplementaritetit). Njé
géndrim i ndryshém do ta kthente Gjykatén Kushtetuese né njé instancé té zakonshme, gjé gé nuk éshté funksioni i
saj (shih vendimet nr. 4, daté 28.2.2006; nr. 19 daté 2.4.2012, té Gjykatés Kushtetuese).

31. Pér pasojé, Gjykata vleréson se Gjykata e Larté, né funksion té rolit té saj si gjykaté e ligjit, si dhe né
kontrollin e respektimin e standardeve kushtetuese nga gjykatat mé té uléta, duhet té mbante njé géndrim té
shprehur lidhur me pretendimin pér cenimin e parimit té sigurisé juridike, parimin e gjykimit nga njé gjykaté e
caktuar me ligj, dhe parimin e disponibilitetit, t& parashtruara né rekurs nga kérkueset.

32. Né pérfundim, Gjykata Kushtetuese ¢gmon se nisur nga natyra e pretendimeve, mungesa e arsyetimit té
argumenteve né vendimin e Kolegjit Civil té Gjykatés sé Larté, pérbén cenim té procesit té rregullt ligjor.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té nenit 131, shkronja “f”, dhe nenit 134,
pika 1, shkronja “g”, t& Kushtetutés; neneve 72 dhe 77 té ligjit nr. 8577, daté 10.2.2000 “Pér organizimin dhe
funksionimin e Gjykatés Kushtetuese té Republikés sé Shqipérisé” njézéri?,

VENDOSI:

2 Gjyqtari S. Berberi ka votuar pér shfugizimin e vendimit nr. 1607, daté 24.11.2009, t& Gjykatés sé Apelit Tirané pér mosrespektim
té standardit té arsyetimit t& vendimit dhe i éshté bashkuar shumicés pér shfugizimin e vendimit nr. 00-2012-2416, daté 16.11.2012, t&
Kolegjit Civil t& Gjykatés sé Larté (dhomé késhillimi), por me argumentin se ky i fundit ka lejuar cenimin e procesit té& rregullt né
gjykimin e zhvilluar né Gjykatén e Apelit Tirané.



- Pranimin pjesérisht té kérkesés.

- Shfugizimin e vendimit nr. 00-2012-2416, daté 16.11.2012, t& Kolegjit Civil té Gjykatés sé Larté (dhomé
késhillimi).

- Dérgimin e ¢éshtjes pér rishqyrtim né Gjykatén e Larté.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren Zyrtare.

Anétaré: Bashkim Dedja (kryetar), Sokol Berberi, VVladimir Kristo, Altina Xhoxhaj, Vitore Tusha, Gani
Dizdari, Fatmir Hoxha

